
VIHADO D’AMOUNTAGNAGE

A la vóuto de l’aubo!

Li deliranço de la sabo
sounaran li redoulènci dis embruni...

L’alo tranchudo de l’iroundo
avié trepassa lis aigo antico,

la rengueirado di rouguesoun testardo
de la fournigo escala l’acacia febrous,

dins lou prat endrudi, rebala la serp en deforo de sa prudènci.

Alor li menoun atubant
lou trepé di bèsti sus la tepo novo,

faran escouta d’ouro li luenchour d’aveni
respondre i redoun.di souveni d’espàci...

A la vóuto de l’aubo!

Dins li carriero escricho
d’un flume amountagnant,

l’ase s’enanara vesti de memòri
aquelo pousso au sacre dóu printèms.

A la vóuto de l’aubo!

Passa la Pasco d’erbo grèvo
lis escabot mountaran

devers la resurreicioun di cimo.


